
FRANCISCO JAVIER RIO BARJA:
XENTILEZA E MAXISTERIO

Francisco Rodriguez Lestegas
Universidade de Santiago de Compostela

Cando apenas despuntaba o ano 2011, Francisco Javier Rio Barja deixounos
tras unha longa e fecunda experiencia vital posta ao servizo dunha intensa
dedicacion & docencia, a investigacion, & divulgacion cientifica e & xestion
académica. Despois de ter remontado tantas veces a modesta altitude do familiar
monte Pedroso, a morte sorprendeuno paradoxalmente de asueto & sombra da
impofiente monumentalidade natural do Teide. Malia que non tefio a seguridade
de ser quen de xuntar as palabras que merece, sintome moi honrado por ter
recibido o encargo de escribir un texto en homenaxe & sia memoria para ser
publicado no Boletin da Real Academia Galega.

Tratandose dun dos intelectuais méis destacados da Galicia do ultimo medio
século, membro das corporacions académicas e cientificas de maior renome e
recofiecido coas distincidns mais prestixiosas, Francisco Rio era por riba de todo
“un home discreto, amable e elegante”, en acertada e precisa descricion de Ramon
Villares, presidente do Consello da Cultura Galega, entidade que, por certo,
el contribuira a fundar en 1983. Ese mesmo ano, Rio Barja fora tamén elixido
para ocupar a vacante de Alvaro Cunqueiro como membro numerario da Real
Academia Galega, lendo un discurso de ingreso sobre “Interpretacion xeogréafica da
paisaxe compostelana”.

Profundo cofiecedor da xeografia de Galicia e entusiasta sen limites do seu
ensino como admirado mestre de mestres, Francisco Rio Barja rematara en 1986
a stia vida profesional docente como catedratico de Didactica das ciencias sociais
na Universidade de Santiago de Compostela, ainda que a xubilacion so significou
para el un cambio de situacion administrativa que non mermou en absoluto o
seu labor a prol da difusion e popularizacion do cofiecemento xeografico do noso
pais. Cémpre salientar precisamente o seu interese pola didactica da xeografia,
e mais ainda por desenvolvela nunha época de grande indiferenza, cando non
menosprezo, por este ambito de cofiecemento e de profesionalizacion.

Fortemente influenciado polo enfoque rexional propio da escola xeogréafica
francesa e seguindo o esquema argumental dos seus principais representantes
(Vidal de la Blache, Brunhes, Demangeon, Deffontaines, Blanchard...), Francisco

Rio concibia a xeografia como un saber idiografico, singular e excepcionalista; en
definitiva, como “unha ciencia que desenvolve o espirito de observacion, de relacion e
de sintese dos nosos alumnos” e que ten por obxecto o estudo das relaciéns home-
medio que se establecen nun marco espacial concreto, a rexion xeografica.

Desde esta perspectiva posibilista, a Didactica da Xeografia de Rio Barja trata
de conectar cunha xeografia activa vinculada aos movementos de renovacion
pedagoxica dos anos setenta e oitenta do pasado século, que propofiian un
estudo integral do medio préximo ao alumno, asi como a sta participacion activa
nas aprendizaxes, o que facilita a substitucion dos procesos de acumulacion
enciclopédica propios da escola tradicional pola comprensién do medio. Deste
xeito, o esforzo memoristico deixa paso ao descubrimento do contorno. O
método activo convértese, xa que logo, na Unica estratexia didactica acaida ao
ensino da Xeografia, e para levalo a practica sé existen dous procedementos: ou
ben a observacion directa sobre o terreo dos feitos e procesos xeograficos, ou ben
a observacion indirecta a través dos mapas, recursos audiovisuais e documentos
gréficos.

Adoita salientarse a forte vinculacion persoal e académica de Francisco Rio
Barja con Ramén Otero Pedrayo, de quen sempre se considerou discipulo e a
cuxa catedra na universidade compostela foi adxunto. Para entender a intensa
relacion entre ambos os dous, cémpre lembrar que o poligrafo de Trasalba era un
humanista que estudaba as formas da paisaxe e que as percibia sensorialmente,
desde a fonda conviccion de que todo o que € perceptible polos sentidos constitue
un “feito xeografico” e, como tal, forma parte do obxecto da Xeografia. Agora
ben, Otero Pedrayo precisa que a paisaxe xeografica “componse de procesos e
formas”, o que significa que non é s6 0 que se ve, 0 que esta ao alcance inmediato
da mirada como resultado de factores fisicos e humanos, sendn que compendia
ademais todo o peso da historia, dos costumes e das tradicions “que condicionan no
home unha actitude peculiar de encararse coa Natureza e que se traduce, sen dubida,
nunhas formas de traballo, de vida e de relacions sociais”, tal como expresa Rio Barja
sen afastarse do pensamento do seu mestre.

Semella pertinente recoller aqui a puntualizacion de que a orixinalidade
da producion xeografica de don Ramén radica na sta capacidade para pofier
a sua calidade narrativa ao servizo da descricion do seu pais. Desde unha
conceptualizacion da paisaxe que entronca directamente co &mbito da psicoloxia
social, Rio Barja defendia que Otero Pedrayo foi Gnico en saber expresar o
“sentimento xeografico” que confire aos individuos unha particular emotividade
fronte & natureza, ao tempo que consideraba que o pobo galego, “coa sla paisaxe

1 RioBarja, F X. (1981): Didactica da Xeografia. Vigo: Galaxia.

humanizada e a sia alma chea de paisaxe”, esta especialmente preparado para
percibir os ritmos da natureza que o rodea. Pero non sé lle recofiece ao mestre
un destacado valor intelectual e cientifico, sen6n ademais unha inquebrantable
integridade moral, “porque se todo traballo intelectual para ser xenial necesita do
toque do sincero, esta sinceridade esta condicionada pola forza moral do autor”.

Manténdose fiel & vision oteriana e seguindo o modelo das monografias
rexionais francesas elaboradas no marco da corrente de pensamento posibilista
mencionada con anterioridade, na dilatada traxectoria cientifica de Francisco
Rio Barja compre deixar testemufio, en primeiro lugar, dos seus numerosos
estudos sobre a xeografia comarcal galega. Ademais, unha lifia de investigacion
que lle resultou especialmente atractiva foi a xeografia histérica de Galicia, que
culminou coa Cartografia xurisdiccional de Galicia no século XVI1I2, editada polo
Consello da Cultura Galega. Por outra banda, Rio Barja reunia méritos dabondo
para coordinar a serie de Xeografia do Proxecto Galicia (Hércules de Ediciones),
que ofrece un estudo xeral de todos os aspectos da xeografia galega, tanto fisica
como humana, e unha analise das peculiaridades de cada unha das stas grandes
unidades comarcais. E pola mesma razén foille encomendada tamén a direccion
do Dicionario Xeografico llustrado de Galicia®, proxecto editorial do Grupo
Correo Gallego que supuxo un inxente traballo de recompilacion, ordenacién e
sistematizacion da informacion xeografica sobre Galicia.

Otero Pedrayo adoitaba manifestar que “para cofiecer un pais hai que andalo
a pé”, do mesmo xeito que Orlando Ribeiro, 0 xedgrafo portugués de maior
proxeccion internacional, apuntaba que a Xeografia non s6 se fai coa cabeza
de pensador, sendn tamén cos pés de viaxeiro. E abofé que ninguén interpretou
mellor esta maneira de entender o traballo do xedgrafo que o propio Rio Barja,
insuperable cofiecedor e divulgador das paisaxes xeogréficas dunha Galicia
explicada como “lugar de encontro de variables xeodinamicas que a converten nunha
rexion de grandes contrastes” e que lle outorgan “unha personalidade xeogréfica
inconfundible”: a bravura da costa cantabrica, os arcos artabro e fisterran asomados
ao océano, a transicion morfoloxica e climatica nos vales do Tambre e do Ulla, a
interpenetracion de terra e mar nas Rias Baixas pontevedresas, a horizontalidade
silenciosa da Terra Ch4, as planicies da chaira de Lugo, as bocarribeiras do
Mifio e do Sil, os contrastes entre o fondo da depresion e os relevos montafiosos
circundantes nas cuncas do Limia e do Tamega, os bloques desnivelados das
terras de Viana, as soidades montesias dos Ancares e do Courel. Galicia enteira
retratada con paixdn e elocuencia sen limites.

2 Rio Barja, F X. (1990): Cartografia xurisdiccional de Galicia no século XVIII. Santiago de Compostela:
Consello da Cultura Galega.
3 Dicionario Xeogréafico llustrado de Galicia. Santiago de Compostela: Xeogal, 2009 (28 vol.).

Deliberadamente, quero deixar para o final unha referencia ao estudo dos rios
galegos. Ningun dos “dez mil rios” que Cunqueiro, con obvia esaxeracion literaria,
censaba en Galicia tifian segredo para Francisco Rio Barja, cofiecemento do
gue quixo deixar rigorosa constancia nunha obra que servise para completar
e actualizar o clasico traballo do seu mestre publicado en 1977, no cabodano
do seu pasamento, editado a partir de dous traballos anteriores. En particular,
moito teimou para establecer o nacemento do Mifio na Serra de Meira, no lugar
cofiecido co nome de Pedregal de Irimia, onde xorde un manancial de constante
caudal que o converte na verdadeira fonte do principal rio galego, fronte & version
oficialmente arraigada de situar a sta orixe en Fonmifia. “A mesma conciencia
popular, tan intuitiva, dos ribeirans asi o creu sempre, e localizou, precisamente no
manancial orixe do Mifio, unha lenda de resonancias biblicas, pola que se converten
en pedras os homes dunha raza maldita e pecadenta agardando un renacemento coa
purificacion das augas xuvenis”, escribia o propio Rio Barja no libro Os rios galegos*,
editado tamén polo Consello da Cultura Galega, que el e mais eu redactamos,
pero que s6 el concibiu e planificou.

Foisenos, en fin, Rio Barja, figura sobranceira da xeografia galega e da didactica
da disciplina. Quedamos orfos do seu maxisterio e da sta xentileza. Xedgrafo con
alma, mestre inesquecible. Home sabio, persoa de ben.

4 Rio Barja, . J. e F Rodriguez Lestegas (1992): Os rios galegos: morfoloxia e réxime. Santiago de Compos-
tela: Consello da Cultura Galega.

